
ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐋᓐᓂᐊᖅ 
 

ᑭᓲᖕᒪᑦ ᐃᒻᒥᒎᓛᔪᒥᒃ ᐊᒻᒪᓛᔪᖅ ᓄᑕᖅᑲᓄᑦ ᐋᓐᓂᐊᖅ? 
ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐊᑐᒐᔪᒃᑐᖅ ᓄᑕᕋᐅᑎᓪᓗᒋᑦ ᐋᓐᓂᐊᕐᓇᖅ ᐱᑎᑕᐅᔪᖅ ᖁᐱᕐᕈᐃᑦ ᐊᐃᑦᑐᕐᓗᖕᓇᓄᑦ. 
ᐱᓗᐊᒐᔪᙱᑦᑐᖅ ᐊᒃᑑᑎᒐᔪᒃᖢᓂ ᓄᑕᖅᑲᓄᑦ ᐊᑯᓐᓂᖓᓂ ᐊᕐᕕᓂᓕᑦ ᑕᖅᑭᓕᖕᓄᑦ ᒪᕐᕉᖕᓄᓪᓗ ᐅᑭᐅᓕᖕᓄᑦ.  
 
ᖃᓄᖅ ᐃᒻᒥᒎᓛᔪᒥᒃ ᐊᒻᒪᓛᔪᖅ ᓄᑕᖅᑲᓄᑦ ᐋᓐᓂᐊᖅ ᓯᐊᒻᒪᒃᑎᑕᐅᓲᖑᕙ? 
ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᓯᐊᒻᒪᒃᑎᑕᐅᓲᖅ ᑎᕝᕗᐊᒃᑯᑦ ᒥᑭᑦᑐᓄᓪᓗ ᑯᕕᔪᓄᑦ ᐃᒪᕐᓄᑦ ᓱᕐᓗᓂᒃ ᐃᒡᒋᐊᓂᒃᓗ 
ᐊᒃᑐᖅᑕᐅᓯᒪᔪᓄᑦ ᐃᓄᖕᓄᑦ ᐅᖃᓪᓚᓕᕌᖓᑕ, ᐃᒡᓚᓕᕌᖓᑕ, ᖁᐃᖅᓱᓕᕌᖓᑕ ᑕᒋᐅᒃᑳᖓᑕᓘᓐᓃᑦ. ᖃᐅᔨᒪᔭᐅᙱᑦᑐᖅ ᖃᓄᖅ 
ᐊᑯᓂᐅᑎᒋᔪᖅ ᓄᑕᖅᑲᑦ ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐱᖃᖅᑐᑦ ᐊᐃᑦᑐᐃᓐᓇᕋᔭᕐᒪᖔᑦ ᐊᓯᖏᓐᓄᑦ.  
 
ᑭᓲᕙᑦ ᐋᓐᓂᐊᕈᑕᐅᔪᓐᓇᖅᑐᑦ ᐃᒻᒥᒎᓛᔪᒥᒃ ᐊᒻᒪᓛᔪᖅ ᓄᑕᖅᑲᓄᑦ ᐋᓐᓂᐊᖅ? 
ᓄᑕᕋᖅ ᐱᖃᖅᑐᖅ ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐆᓇᖃᑦᑕᖅᑐᖅ ᐆᓇᕐᓂᖏᓪᓗ ᖁᑦᑎᒃᓯᒋᐊᕐᖢᑎᒃ ᑕᐃᒪᓐᓇᑳᓪᓚᒃ, 
ᐃᓛᓐᓂᒃᑯᑦ ᖁᑦᑎᖕᓂᖅᓴᐅᓪᓗᓂ 39.5°C (103° F). ᓱᒃᑲᓂᖓ ᖁᑦᑎᒃᓯᓂᕐᒧᑦ ᐱᑎᑦᑎᔪᓐᓇᖅᑐᖅ ᕐᑮᖅᓱᕐᓂᕐᒥᒃ 
(ᖃᐅᔨᒪᔭᐅᖕᒥᔪᖅ ᐆᓇᕐᓗᓂ ᕐᑮᖅᓱᖅᑐᖅ). ᕐᑮᖅᓱᕐᓂᖅ ᑲᑉᐱᐊᓇᕕᒃᔪᐊᕈᓐᓇᕋᓗᐊᖅᑎᓪᓗᒍ, ᑕᑭᓂᖅᓴᖓ 
ᐅᓄᙱᑦᑐᒃᑰᑐᐃᓐᓇᕈᓐᓇᖅᑐᖅ, ᐋᓐᓂᖅᓯᔪᓐᓇᙱᖦᖢᓂᓗ. ᓄᑕᕋᖅᐱᑦ ᐆᓇᕐᓂᖓ ᐅᑎᓪᓗᐊᖅᑐᖅ ᓈᒻᒪᒃᑐᒧᑦ ᐃᓗᐊᓂ ᐱᖓᓱᑦ 
ᑕᓪᓕᒪᒧᑦ ᐅᓪᓗᓄᑦ.  
 
ᐱᐊᓂᒃᑎᓪᓗᒍ 24 ᐃᑲᕐᕋᑦ ᐆᓇᕐᓂᖅ ᕿᒪᕉᑎᓪᓗᓂ, ᐊᐅᐸᒐᓛᖕᓂᖅ ᓴᖅᑭᖦᖢᓂ. ᒥᑭᑦᑐᑦ ᐊᐅᐸᕚᖅᑐᑦ ᐊᐅᐸᖅᑐᓪᓘᓐᓃᑦ ᑕᖅᓴᑦ 
ᓴᖅᑭᖦᖢᑎᒃ ᖁᖓᓯᖓᓂ, ᓴᒡᕕᖓᓂ, ᑎᒥᖓᓂᒃᓗ. ᐊᐅᐸᒐᓛᖕᓇᖅ ᐊᑯᓂᐅᑎᒋᔪᓐᓇᖅᑐᖅ ᐅᓪᓘᖕᓄᒃ ᒪᕐᕉᖕᓄᒃ. ᒪᑐᐃᕈᑎ 
ᓴᖅᑭᖃᑦᑕᖅᑐᖅ ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐊᐅᐸᒐᓛᖕᓇᖅ ᓴᖅᑭᖦᖢᓂ ᐴᓇᕐᓂᖓ ᐃᓱᓕᑎᓪᓗᒍ. ᐅᓄᕐᓂᖅᓴᓂ 
ᐊᓯᖏᓐᓂ ᓄᑕᖅᑲᓄᑦ ᐋᓐᓂᐊᕐᓇᖅᑐᓄᑦ, ᐆᓇᑲᑕᖕᓂᖅ ᐊᐅᐸᒐᓛᖕᓂᕐᓗ ᐊᑐᖅᖢᓂ ᐊᑕᐅᑦᑎᒃᑯᑦ.  
 
ᐃᓚᖏᑦ ᓄᑕᖅᑲᑦ ᐊᓯᖏᓐᓂᒃ ᐋᓐᓂᐊᑲᑕᖕᓇᖅᑐᖃᖅᑐᑦ ᓲᕐᓗ ᑲᒃᑭᓕᑲᑕᖕᓂᖅ, ᐊᓇᑲᑕᖕᓂᖅ, ᒥᕆᐊᑲᑕᖕᓂᖅ, ᐳᕕᓐᓂᕐᓗ 
ᕿᓕᖅᓯᓇᓄᑦ ᖁᖓᓯᕐᒥ.  
 
ᖃᓄᖅ ᖃᐅᔨᒪᔪᓐᓇᕋᕕᑦ ᐱᖃᖅᑐᑎᑦ ᐃᒻᒥᒎᓛᔪᒥᒃ ᐊᒻᒪᓛᔪᖅ ᓄᑕᖅᑲᓄᑦ ᐋᓐᓂᐊᖅ? 
ᐋᓐᓂᐊᕕᖕᒥ ᑲᒪᔨᒋᔭᑦ ᓇᓗᓇᐃᖅᓯᔪᓐᓇᖅᑐᖅ ᖃᐅᔨᓂᕐᒥᒃ ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐊᐅᐸᒐᓛᖕᓂᒃᑯᑦ ᐅᕝᕙᓘᓐᓃᑦ, 
ᐃᓚᖏᓐᓄᑦ ᐱᔾᔪᑎᓄᑦ, ᐊᐅᒃᑯᑦ ᖃᐅᔨᓴᖅᑕᐅᓂᒃᑯᑦ.  
 
ᑭᓲᖕᒪᑦ ᒪᒥᓴᖅᑕᐅᓂᖓ ᐃᒻᒥᒎᓛᔪᒥᒃ ᐊᒻᒪᓛᔪᖅ ᓄᑕᖅᑲᓄᑦ ᐋᓐᓂᐊᖅ? 
ᐅᓄᕐᓂᖅᓴᑦ ᓄᑕᖅᑲᑦ ᖃᓄᐃᑦᑐᓐᓃᓲᑦ ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐋᓐᓂᐊᕐᒥᑦ ᐃᓗᐊᓂ ᐱᓇᓱᐊᕈᓯᖅ 
ᐱᒋᐊᓚᐅᖅᑎᓪᓗᒍ ᐆᓇᑲᑕᖕᓂᖅ. ᐋᓐᓂᐊᕕᖕᒥ ᑲᒪᔨᕕᑦ ᐅᖃᐅᔾᔨᔾᔪᑎᖓᓂᒃ, ᑐᓂᔪᓐᓇᖅᑕᑦ ᓄᑕᕋᕆᔭᑦ ᐄᔭᒐᕐᑖᕐᕕᖕᒥ ᐄᔭᒃᑲᓂᒃ 
ᐆᓇᓗᐊᕈᓐᓃᖁᓪᓗᒍ, ᓲᕐᓗ ᐆᑎᕐᓇᖅᑐᓄᑦ ᐄᔭᒃᑲᑦ (ᑕᐃᓚᓈ, ᐊᓯᖏᓪᓗ) ᐅᕝᕙᓘᓐᓃᑦ ᐃᐳᐴᕕᓐ (ᐋᑦᕕᐅᓪ, ᒨᑐᐃᓐ, ᐊᓯᖏᓪᓗ). 
ᐱᑎᑦᑎᖃᑦᑕᙱᓪᓗᑎᑦ ᐋᔅᐳᕆᓐᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓘᓐᓃᑦ.  
 
ᐃᓅᓕᓴᐅᑎᑦ ᐊᒃᑑᑎᖃᓗᐊᙱᑦᑐᑦ ᒪᒥᓴᐃᓂᕐᒧᑦ ᐊᐃᑦᑐᐃᓐᓇᖅᑐᒥᒃ ᐋᓐᓂᐊᕐᓇᒥᒃ ᓲᕐᓗ ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ 
ᐋᓐᓂᐊᖅ.  
 
ᐃᒻᒥᒎᓛᔪᒥᒃ ᐊᒻᒪᓛᔪᖅ ᓄᑕᖅᑲᓄᑦ ᐋᓐᓂᐊᖅ ᐱᑎᑕᐅᑦᑕᐃᓕᔪᓐᓇᖅᐸ? 
ᐋᓐᓂᐊᓕᕇᒃᑯᑎᑕᖃᙱᑦᑐᖅ ᐱᑎᑦᑕᐃᓕᓗᒍ ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐋᓐᓂᐊᕐᒥᑦ. ᓄᑕᕋᕆᔭᑦ ᐋᓐᓂᐊᖅᐸᑦ 
ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐋᓐᓂᐊᕐᒥᑦ, ᐊᖏᕐᕋᖅᓯᒪᑏᓐᓇᕐᓗᒍ ᐅᐸᒍᑎᓯᒪᑎᙱᓪᓗᒍᓗ ᐊᓯᖏᓐᓂ ᓄᑕᖅᑲᓂᑦ 
ᐆᓇᑲᑕᖕᓂᖓ ᑭᓯᐊᓂ ᐊᓯᐅᒃᐸᑦ.  
 
ᐅᓄᕐᓂᖅᓴᑦ ᐃᓄᐃᑦ ᐱᖃᖅᑐᑦ ᐃᒻᒥᒎᓛᔪᒥᒃ ᐊᒻᒪᓪᓛᔪᖅ ᓄᑕᖅᑲᓄᑦ ᐋᓐᓂᐊᖅ ᐃᓕᓐᓂᐊᕈᓐᓇᖅᓯᓂᕐᒧᑦ ᐅᑭᐅᖃᓕᕌᖓᑕ, 
ᑎᒥᒧᑦ ᓴᐳᒻᒥᔪᓐᓇᖅᑎᑕᐅᓪᓗᑎᒃ ᐱᖃᑖᓄᑦ ᐃᒻᒪᑎᕐᓂᕐᒧᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐊᑕᐅᓯᖅ ᐃᒡᓗᒥᐅᑕᕆᔭᖅ ᐱᒃᐸᑦ ᖁᐱᕐᕈᐃᑦ 
ᐊᐃᑦᑐᐃᓐᓇᕐᑐᒥᒃ, ᐱᑎᒋᐊᕐᓗᒋᑦ ᖃᑕᙳᑎᒌᓕᒫᑦ ᐊᒡᒐᑎᒃ ᐅᐊᓴᒐᔪᒃᓗᓂᒋᑦ ᓯᐊᒻᒪᖁᓇᒍ ᖁᐱᕐᕈᐃᑦ ᐊᐃᑦᑐᐃᓐᓇᖅᑐᑦ 
ᑭᓇᑐᐃᓐᓇᕐᒧᑦ ᑎᒥᒧᑦ ᓴᐳᒻᒥᔾᔪᑎᖃᙱᑦᑐᒧᑦ.  

 


